
Espéranto Gironde.  
 

Morala raporto de la « Prezidanto » por la jaro 201 2-2013. 
 
 

 Unue, mi deziras memorigi al vi la leteron, kiun mi skribis antaŭ 
unu jaro. 
 
 
« Se Joël deziras rezigni, kaj se neniu volontulas,  mi pretas kan-
didati ĝi por provizore  anstataùi lin, prefereble se sekretario vo-
lontulos.  

 Kial provizore ? Ĉar mi ne pripensis veran programon, kaj 
mi bezonas la helpon de ĉiuj. 
 Kelkajn demandojn : 

- Kiel ofte ni renkonti ĝos ? Kiam (tago kaj horoj) ? 
- Maurice JUY ŝatus restarigi la sud-okcidentan fe-

deracion ; ĉu ni partoprenos ? 
- Kion oni povos fari por vigligi nian asocion kaj dis-

vastigi la lingvon en Ĝirondio ? 
Kompreneble, se iu deziras prezidi nian asocion la vojo 

estas tute malfermita por ŝi/li ! » 
 
 
Do, la 29an de septembro, mi finos mian provizoran anstata-

ŭon kiel « Prezidanto ». Mi konstatas, ke la posteno de sekretario da-
ŭre vakas.  

 
Mi faris tri demandojn ; mi ankoraŭ atendas iun respondon. 

Tial ni neniam kunvenis por starigi poresperantajn agojn.  
 
Do mi sole proponis du agojn :  
 
1°- Konferenco en urbodomo Créon, intence venigi lernantojn 

el la orienta parto de la departemento. La tri partoprenantoj konstatis 
la veran fiaskon de tiu iniciativo. Tiutempe, la preleganto (el departe-
mento 64) ankaŭ faris la saman demandon ol Maurice JUY el depar-
temento 24. 

BONVENON EN NIA ĜENERALA KUNVENO EN 
 CREON 

DIMANĈON LA 29an de SEPTEMBRO 2013 
ĈE NIA AMIKINO MORINE STRIDE 

 
17 rue Voltaire 33670 CREON 

 tel : 05 56 42 98 89  
 ou :  06 10 07 08 58  

 
    °/°/°/°/°/°/°/°/°/°/°/°/°/° 
 

Rendevuo je la 10-a h. 
 

La kunveno okazos je la 10-a h. 30. 
(Atente legu la moralan raporton paĝo 2) 

 
Amika trinkaĵo ĉirkaŭ  la 12-a h. 30. 

 
Pikniko de ĉiuj alportita ĉirkaŭ  la 13-a h. 

(ne forgesu vian manĝilaron kaj, eble, ĝardenseĝon) 
 

Posttagmezo : ebleco : 
- ĉu rigardi filmon ESPERANTO  

 delonge atenditan, 
- ĉu vizito ĉe  la skulptisto SPERANZA en vi-

laĝo HAUX, kiu estas tre favo-
ra al nia lingvo.  

2° - La dua ago estis partopreni denove en la internacia foiro. 

Unu el niaj samideanoj sukcesis lastan jaron havigi senpagan budon 
por Espéranto Gironde. Mi partoprenis en kunvenoj, mi plenigis do-
sierojn, ĉar evidentiĝis, ke tiu estis grava rekono de nia asocio. Mi de-
vas konfesi, ke mi tute miskomprenis la menson de nia asocio, kaj mi 
devis nuligi nian partoprenon pro manko da volontuloj. 

 

Kompreneble, tiuj du vangofrapoj malpermesas al mi kandidati 
al la posteno por la venonta jaro. 

 
Estis ankaŭ ege malfacila trovi homojn por zorgi pri la budo en 

la asocia forumo en Cenon. 
 
Feliĉe, dum la pasinta jaro okazis la du kongresoj ; estis gran-

da plezuro por ni, mi pensas, partopreni en la organizado de ambaŭ, 
kaj en la prezentado de la verko de Marcelo : La sekreto de la magia 
trajneto. 

 

Ni bezonas novan prezidanton por la venonta jaro. Kiel baza 
ano mi provos helpi šin (aŭ lin, aŭ, kial ne paron de geprezidantoj) en 
la laboro.  

 
Le Haillan, la 4a de septembro 2013, 

Bernardo P. SARLANDIE 
 
 
 

 

Ni alvokas  kanditate-
cojn  por  

 
renovigi la estraron. 

    PLOUEZECPLOUEZECPLOUEZECPLOUEZEC    

    

En Aŭgusto 2013 
 
  
 
 
 
 
  
 Kiel kutime, sensurprize, la 17aj Internaciaj Renkontiĝoj en Plouezec 
renkontis grandan sukceson. Post la « vorto de la prezidanto de la aso-
cio Plouézec-Esperanto » dum la oficiala malfermo, la urbestro de la urbo, 
kuraĝe klopodis legi sian bonvenigan deklaron, de li skribitan en … esperan-
to, tuj tradukitan de konsilantaro en la …bretona. Ni tuj estis en bona etoso ! 
  
 La skipanoj, ĉu en la akceptejo, ĉu en la kuirejo, dum la tuta semajno 
estis atentemaj kaj disponeblaj.  
 
 Pli ol cent partoprenantoj el ses landoj dispartiĝis inter dekduo da ani-
mantoj, matene por pliprofundigi la lingvon, fine de post-tagmezo en naŭ 
diversaj distraj atelieroj, (kantoj, teatro, jogo, keltaj desegnoj, esperantaj lu-
doj, tinĉjo, informatiko, sunhorloĝoj kaj astrolaboj).  
 
 En tiu periodo, Bretonio estis kovrita per belaj floroj, precipe bluaj kaj 
rozkoloraj hortensioj, kiuj beligis ĉiujn tipajn domojn.  
 
 Ni profitis de escepte belega vetero, blua ĉielo, varma suno kiu instigis 
nin al turismo post la tagmanĝo. Ni tiel malkovris, inter alie, fiŝkaptadon de 
konkaĵoj dum basaj tajdoj, abatejojn, kapelojn kun tre malnovaj pentraĵoj kaj 
statuoj, nostalgian viziton de muzeo pri la pasinta ĵurnalo : Le Petit Echo de 
la Mode, « la eta eĥo pri modo », en Chatelaudren, kies historio estas tre in-
teresa kaj tre riĉa.   

  Aparte, kun amikino, ambaŭ ni kuniĝis al loka grupo por ĝui noktan 
piediradon sur la klifoj, laŭ la marbordo, sub la lunlumo, aŭskultante stran-
gajn legendojn.  Rava vespero...   
 
 Persone mi laboris, matene parte kun Michel Dechy kaj lia libro : La 
Bildstrioj kiel lernolibroj, parte kun Georgo Handzlik kun lia gitaro, la du 
kursoj tute malsimilaj sed tamen same agrablaj.  
 
 Posttagmeze mi elektis la atelieron de Jeannine Royou pri keltaj dese-
gnoj. Tiel mi lernis ke estas tre preciza kaj geometria arto. Mi sukcesis kel-
kajn kaj intencas plezurigi min, vintre, per tiuj belaj figuroj.  
 
  
 
  
 Kion diri pri la vesperoj ?  

 

                                                                                                         
 
 
 
-  Spektaklo « Cirkaŭ Karmeno », 4a interpretado de Interkant 
- La tradicia lunda vespero kun la bretonaj dancoj kunigis la pli junajn  
  kaj la malpli, esperantistajn kaj lokajn. 
- Teatro kun profesia Georgo, kaj alia vespero kun amatoroj gviditaj de  
  Laurent. 
- Kantoj  
- Loka nuntempa muzikgrupo.  

  BELEGA SEMAJNO !! 

         Monique 

